
	 1. ՀՀ ֆինանսների նախարարություն
	17.08.2023թ.

	
	 թիվ 01/2-1/16296-2023

	 1. Դիտողություններ և առաջարկություններ չկան:
	 
	 

	 2. ՀՀ էկոնոմիկայի նախարարություն
	28.08.2023թ.

	
	01/15402-2023

	 1․ Նախագծի և հավելվածի վավերապայմաններում առաջարկում ենք «2021» թիվը փոխարինել «2023» թվով,

	Ընդունվել է 
Կատարվել են համապատասխան փոփոխություններ:

	2․ Նախագծի նախաբանն առաջարկում ենք համապատասխանեցնել «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներին, Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր,
	Ընդունվել է 
Կատարվել են համապատասխան փոփոխություններ:

	3․ Հավելվածի 2-րդ կետի 2-րդ ենթակետից առաջարկում ենք հանել «բնույթի» բառը,
	Ընդունվել է 
Կատարվել են համապատասխան փոփոխություններ:

	4․ Հավելվածի 4-րդ կետում առաջարկում ենք հստակեցնել «այդպիսի անձի» եզրույթը,
	Ընդունվել է 
Կատարվել են համապատասխան փոփոխություններ:

	5․ Հավելվածի 6-րդ կետում առաջարկում ենք «ներքոբերյալ» բառը փոխարինել «սույն կետում նշված» բառերով,
	Չի ընդունվել
Ընդունվող որոշումների տարբերակները ձևակերպված են ենթակետերում:

	6․ Առաջարկում ենք հավելվածում սահմանել դրույթ կայացված որոշման բողոքարկման վերաբերյալ,
	Ընդունվել է 
Կատարվել են համապատասխան փոփոխություններ:

	7․ Նախագծի համարակալումն առաջարկում ենք համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին,
	

	8․ Միաժամանակ, առաջարկում ենք նախագծին կից ներկայացված փաթեթը (տեղեկանք-հիմնավորումն ու տեղեկանքները) համապատասխանեցնել ՀՀ կառավարության 2021 թվականի փետրվարի 25-ի N252-Լ որոշմամն հավելվածի 20-րդ կետի պահանջներին։
	Ընդունվել է 
Կատարվել են համապատասխան փոփոխություններ:

	3. ՀՀ արդարադատության նախարարություն
	26.09.2023թ.

	
	N /27.4/42110-2023	

	         1.  Նախագծում որպես լիազորող նորմ նշվում է «Մաքսային կարգավորման մասին» օրենքի 190-րդ հոդվածի 2-րդ մասը, որի համաձայն՝ «Ապրանքների բացթողումից հետո մաքսային մարմինների կողմից մաքսային հսկողությունը կարող է իրականացվել Միության մաքսային օրենսգրքի 14-րդ հոդվածով սահմանված մաքսային հսկողության ներքո գտնվելու ավարտից հետո՝ երեք տարվա ընթացքում։»:
         «Նորմատիվ իրավական ակտերի մասին» օրենքի 13-րդ հոդվածի 1-ին մասը սահմանում է, որ «...Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր...:»:
         Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:»:
        Հաշվի առնելով վերոնշյալ դրույթները՝ գտնում ենք, որ 190-րդ հոդվածի 2-րդ մասը լիազորող նորմ չի հանդիսանում, և փոխարենը առաջարկում ենք որպես լիազորող նորմ նախատեսել 190-րդ հոդվածի 3-րդ մասը, որը սահմանում է, որ «Միության մաքսային օրենսգրքի 14-րդ հոդվածի 7-րդ կետի 5-րդ և 8-րդ ենթակետերով, 9-րդ կետի 1-ին և 11-րդ կետի 3-րդ ենթակետերով, ինչպես նաև 153-րդ հոդվածի 3-րդ կետի 6-րդ և 224-րդ հոդվածի 1-ին կետի 2-րդ ենթակետերով սահմանված հանգամանքների կատարված լինելու փաստերը մաքսային մարմինների կողմից ճանաչվելու կարգը սահմանում է Կառավարությունը։»:
        Բացի այդ, առաջարկում ենք վերանայել նախագծի նախաբանը՝ հանելով այն հղումները, որոնք նախատեսված չեն «Մաքսային կարգավորման մասին» օրենքի 190-րդ հոդվածի 3-րդ մասում, և որոնց առնչությամբ Կառավարությանը կարգ սահմանելու լիազորություն վերապահված չէ: 
          Միևնույն ժամանակ՝ հարկ ենք համարում նշել, որ «Եվրասիական տնտեսական միության մաքսային օրենսգրքի մասին» պայմանագրի հոդվածները շարադրված են հերթական համար ունեցող կետերի տեսքով, իսկ պայմանագրի կետերը բաժանված են համարակալված ենթակետերի: Մինչդեռ Նախագծում «Եվրասիական տնտեսական միության մաքսային օրենսգրքի մասին» պայմանագրի հոդվածները բաժանվում են «մասեր» կոչվող համարակալված պարբերությունների, իսկ հոդվածների մասերը բաժանված են համարակալված կետերի:      
     Այս առումով առաջարկում ենք նախագծի ամբողջ տեքստում վերանայել «Եվրասիական տնտեսական միության մաքսային օրենսգրքի մասին» պայմանագրի դրույթների մասին նշումները՝ համապատասխանեցնելով պայմանագրի կարգավորումներին:

	Ընդունվել է
Կատարվել են համապատասխան փոփոխություններ:

	2. Նաև հարկ ենք համարում նշել, որ նախագծով հաստատված կարգում (այսուհետ՝ Կարգ) անհրաժեշտ է անհաղթահարելի ուժի հասկացութունը նախատեսել առանձին կետով, ինչպես նաև Կարգի չհամարակալված պարբերություններն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որոնց համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է մասամբ, քանի որ անհաղթահարելի ուժի հասկացությունը պետք է սահմանվի օրենքով, որի գործընթացը սկսված է ՀՀ քաղաքացիական օրենսգրքում լրացումներ և փոփոխություններ կատարելու միջոցով:
Կատարվել են համապատասխան փոփոխություններ:

	         3. Կարգի 5-րդ կետի 3-րդ ենթակետում «կարգի 5.1 և 5.2 կետերում» բառերն անհրաժեշտ է փոխարինել «կարգի 5-րդ կետի 1-ին և 2-րդ ենթակետերով» բառերով՝ նկատի ունենալով 5-րդ կետի կարգավորումները:
	Ընդունվել է
Կատարվել են համապատասխան փոփոխություններ:

